
Astelehena, ekainaren 4a

ERREZETAREN AZKEN UKITUAK: 
EKIN, AZKENERAINO EKIN  


Aitaren,… 


BIBLIAKO IRAKURGAIA: 1 Timoteo 6, 18 

«Egin dezatela ongia; izan daitezela egintza onetan aberats, eskuzabal jokatuz eta ondasunak besteen zerbitzura jarriz».


IRAKURGAIA: Ekina eta ahalegina

Badira borrokalari handiak, inoiz amore eman edo etsi gabe, azkeneraino ekiten dutenak. 

Malala Yousafzai 

[image: malala]Malala Pakistango neska da, nesken hezkuntzaren eta emakumeen eskubideen  defendatzaile sutsua. 12 urte zituenean, blog bat idazten hasi zen; blogean eskolara ezkutuka joaten zela esaten eta heziketa jasotzeko eskubidea erreibindikatzen zuen. 

Honek eta bere idealen aldeko borroka aktiboak talibanen talde terroristak neska hil nahi izatea eragin zuten. Eta 2012an Malala hiltzen saiatu ziren. Eskolako autobusean zihoala, terrorista bik tiro egin zioten eta buruan eta lepoan jo zuten. 

Hala ere, bizirik atera zen… eta ez zion ahalegintzeari utzi. Bere heziketari eutsi zion eta emakumeen eskubideen alde, batez ere hezkuntza-eskubidearen alde, borrokatzen jarraitu zuen. 

2014an Bakearen Nobel Saria jaso zuen. Gaur egun umeen eskubideen alde eta mutilek eta neskek heziketa berbera jaso dezaten borrokatzen jarraitzen du. 

Pablo Pineda

Pablo Down-en sindromea izanda unibertsitate-karrera bat (irakasle-ikasketak) bukatu duen lehenengo pertsona europarra da. 

Gaur egun psikopedagogia ikasten ari da… eta, gainera, gauza asko egiten ditu: aurkezlea, aktorea eta idazlea da eta motibaziorako hitzaldiak ematen ditu. 
Unibertsitate-titulu bat lortzea ez da erraza izan beretzat, ezta DBH eta Batxilergoa bukatzea ere. 2013an liburu bat argitaratu zuen: “El reto de aprender”; 2015ean, beste bat: “Niños con capacidades especiales: Manual para padres”. 2009an, “Yo también” pelikulaz, Donostiako Zinemaldian aktore onenari ematen zaion Zilarrezko Maskorra irabazi zuen. 

Gaur egun, hitzaldiak ematen ditu, gizarteak desgaitasunen bat duten pertsonekiko dituen aurreiritziak desagerrarazteko helburuz. 

Pablo oso pertsona positiboa eta borrokalaria da; inoiz ez du amore ematen; konplexu barik eta lotsa barik bizi da eta harro dago den modukoa delako. 


GOGOETARAKO

Inoiz amore eman gabe azkeneraino ekiten duten eta nekatu gabe ahalegintzen diren pertsonetarikoa zara? 
Zure ustez, lana, ahalegina eta betiko ekina arrakastaren oinarriak dira, Malalarentzat eta Pablorentzat izan diren bezala? 


BIDEOAK

Se tropezó 1:54: https://www.youtube.com/watch?v=G3WCuadSykk
Invencible 2:41: https://www.youtube.com/watch?v=3Gz9a_IdvcI
Para mí ganaste 1:24: https://www.youtube.com/watch?v=DY7T1ZIpBSg 
Corto plazo (canción: seguir y no abandonar) 3:22: https://www.youtube.com/watch?v=ogx6B-Preqs
Si fuera fácil 2:28:  https://www.youtube.com/watch?v=aRG9Pe8udB0 
Celebrar antes de tiempo 3:37: https://www.youtube.com/watch?v=Bu7fmnBzW8A 
No cantar victoria 0:46: https://www.youtube.com/watch?v=e3uN91QLlYg 


OTOITZA

Gure Aita.  Eska diezazkiogun eguneroko ogia eta… etengabe ahalegintzeko gaitasuna.

Andre Maria, Kristauen Laguntzailea, egin otoitz gure alde 

Aitaren,… 
[image: Resultado de imagen de gandhi]
Asteartea, ekainaren 5aArrakasta iristen zaie gainerakoek baino pixka bat gogorrago lan egiteko prest daudenei


ZAINDU ZURE INGURUNEA: 
INGURUMENAREN MUNDU EGUNA 

Aitaren,… 


BIBLIAKO IRAKURGAIA: Hasiera 1, 30-31

«Abere, zeruko hegazti eta lurrean narraska dabiltzan bizidun guztiei, berriz, belar hezea ematen diet janari». Eta hala izan zen. Eta egin zuen guztia oso ona zela ikusi zuen Jainkoak. Honela, seigarren eguna burutu zen».

IRAKURGAIA: India 

Pertsonak garapen jasangarri, iraunkor eta bidezkoaren eragile aktibo bilakatzea motibatzeko, elkarteek ingurumenari lotutako gaiekiko jarrera aldatzeko duten eginkizun funtsezkoa sustatzeko eta ingurumena iraunkorra izan dadin lankidetza eragiteko helburuz, Nazio Batuen Batzar Nagusiak ekainaren 5a Ingurumenaren Mundu Egun ezarri zuen. Asmo nagusia: jendea ingurumena zaindu eta hobetu beharrarekiko sentikortzea. 

India izango da aurtengo ospakizun globalaren gunea.

Aurton, munduko herrialdeek bat egingo dute erabilera bakarreko plastikoek eragiten duten kutsaduraren aurka borrokatzeko. Lema edo goiburua: Un planeta #SinContaminación por plásticos. 

Guk, guzti-guztiok, gure “ardura sozial berdearen parte” gisa egunean ekintza on bat behintzat egiten badugu, milioika obra berde on gauzatuko dira egunean planetan. 

India, munduko birziklatze-tasarik handienetakoa duten herrialdeetako bat, sektore honen buruan ari da jartzen, eta beronen eginkizuna garrantzi handikoa izan daiteke kutsaduraren aurkako borrokan. 2018ko Ingurumenaren Mundu Eguna antolatzean, Indiako gobernuak gai garrantzitsu honetan bere nagusitasuna areagotzen du. 

Plastiko-kutsadurari buruzko datuak: 

· Urtean, munduak plastikozko 500.000 milioi poltsa erabiltzen ditu. 
· Urtean, 8 milioi tona plastiko iristen dira ozeanoetara, zabor-bilketako kamioi batek minutuero deskargatzen duen kantitateren parekoa. 
· Azken hamarkadan, aurreko mende osoan baino plastiko gehiago produzitu dugu. 
· Erabiltzen dugun plastikoaren %50a erabili eta botatzekoa da, hau da, behin bakarrik erabiltzekoa. 
· Plastikozko milioi bat botila minutuko erosten dugu.
· Eragiten ditugun hondakinen %10a plastikoa da. 

GOGOETARAKO

Arazo garrantzitsua iruditzen zaizu plastikoengatiko kutsadura?
Zure ustez, bat datoz ingurumena zaintzea eta gizakiaren gizatasuna zaintzea?
Zer ari zara egiten gure munduaren garapena ahalik eta jasangarriena eta iraunkorrena izan dadin?


BIDEOAK

Día Mundial el Medio Ambiente: http://www.un.org/es/events/environmentday/
1:05 Agua gracias: https://www.youtube.com/watch?v=M19FMHOD8yY 
1:41 El agua: https://www.youtube.com/watch?v=RRit9mYb6mo 
4:41 Podemos salvar el mundo: https://www.youtube.com/watch?v=e5y7FMCZwKQ 
1:57 la naturaleza no necesita a la humanidad: https://www.youtube.com/watch?v=Gb0MihyXqLo 
1:27 la naturaleza nos habla… soy agua: https://www.youtube.com/watch?v=AXZCYd8n9V4 


OTOITZA
[image: Resultado de imagen de el día mundial del medio ambiente] “Saia gaitezen beti egiten dugunak arrasto berdea utz dezan gure bidean”.

Bizitzeko beharrezko dugun airea arnastean,
zure maitasuna gogoratzen zaigu, bizia ematen diguzun Jainkoa.
Bete gaitzazu kreazioarekiko errukiz. 
Ken iezazkiguzu barrenetik
geldotasuna, egoismoa eta beldurra,
pesimismoa eta zalantza. 
Emaguzu, gu ingurumenaz arduratu ez garelako,
orain sufritzen ari diren guztiekiko
eta etorkizunean sufrituko duten belaunaldiekiko solidaritatea. 
Bultza gaitzazu 
gure Lurra salbatzeko 
eta zure Erreinu iraunkorra eraikitzeko ahalegintzera. Amen. 


Andre Maria, Kristauen Laguntzailea, egin otoitz gure alde 
Aitaren,… 
Asteazkena, ekainaren 6a 

LURRA DENON ETXEA DA 


Aitaren,… 


BIBLIAKO IRAKURGAIA

Salmoak 115, 15 

«Bedeinka zaitzatela Jaunak, zeru-lurren egileak».

Joan 1, 33 

«Gauza guztiak beronen bidez egin ziren, eta egindakotik ezer ez da berau gabe egin».


IRAKURGAIA: Lurra, denon etxea

“Lurra gure etxea eta izaki bizidun guztien etxea da. Lurra bera bizirik dago. Eboluzionatzen ari den unibertsoaren atalak gara. Bizi-forma eta kultura anitz dituen eta denok elkarren beharrean gauden bizi- elkarteko kide gara. Apal sentitzen dugu gure burua Lurraren edertasunaren aurrean eta bat egiten dugu biziarekiko eta gure izatearen iturriekiko begiramenduan,…” Lurraren Karta.

XX. mendearen erditik aurrera gero eta agerikoagoak egin dira ingurumenaren suntsipenaren eta baliabide naturalen esplotazioaren ondorioak. Premiazkoa da gure ingurumen naturala babesteko baldintzak sortzea.

Gero eta argiago dago zenbait hondamendi natural gure jokabideak eragin dituela. Gaur egun karbono-isuriek eta deforestazioak eragindako aldaketa izugarriei egin behar diegu aurre; glaziarrak urtzen ari dira, itsasoaren maila etengabe igotzen ari da; baliabide batzuen erauzketak lurrikarak eragiten ditu,…

Gizakia Lurrean agertu zenetik, lar esplotatu dugu gure planeta. Eta ematen du agortu arte ez garela geldituko. Lurrak dena eman digu, baina, horren ordainetan, zer egin dugu guk Lurraren alde? Beti ari gara eskatzen, baina ez diogu ezer ematen. 

Geugandik hasi behar dugu ingurumena babesten. Gure jokabidea aztertu behar dugu, ingurumena, orain eta gero, osasungarria izan dadin zer egin behar dugun gogoeta egin eta jakiteko.

Gure jokabidea

Egunero ohartu beharko genuke zenbat elektrizitate eta ur gastatzen, zenbat plastiko, paper eta bestelako material erabiltzen eta zenbat zabor eta hondakin eragiten ditugun,… 

Ondoren, zenbait gauza egin ditzakegu ingurumena zaintzen laguntzeko: 
Hortzak eskuilatzeko, txorrota itxi eta ontziteria garbitzeko, harraska urez bete, iturriko ura alferrik galdu gabe; eta dutxa laburrak hartu, tanga beharrezko denean bakarrik hustu, garbigailua karga osoa daukagunean bakarrik piztu. Paperezko eta plastikozko poltsak erabili ordez telazko poltsak erabili; lanera joateko, auto berean zenbait lagun joan edo garraio publikoa erabili; behar ez denean, argia amatatu,… Ziur mila gauza bururatzen zaizkizula. 

Badakizu…  egunean, batez beste, kilo eta erdi zabor eragiten dugula? Batez ere gehiegi kontsumitzen dugulako? Zabor honen %40a hondakin organikoei dagokie. %35a bilgarriei, eta gainerako %25a pixoihalei, komuneko paperari eta hondakin sanitarioei. Horiez gain, hondakin elektronikoak, e-waste esaten zaienak (telefono mugikorrak, tabletak, …) hartu behar dira kontuan. Hauek ez dira etxeko hondakinekin nahasi behar, osasunerako eta ingurumenerako arriskutsu diren osagaiak (beruna, merkurioa, kadmioa,…) baitituzte. 


GOGOETARAKO

2050erako, munduko biztanleak 9.600 bat milioi izango dira. Orduan, hiru planeta behar izango dira gaur egungo bizi-mailari eta kontsumo-mailari eusteko. 

Zer irizten diezu datu hauei? Sinesten dituzu? Aintzat hartzen dituzu? 
Zer egiten duzu zuk 2050ean 9.000 milioi lagun baino gehiago bizi ahal izan daitezen? 


BIDEOAK

2:48 El hombre y la naturaleza: https://www.youtube.com/watch?v=tHD8IOCFUB0
4:09 El planeta tierra eres tú: https://www.youtube.com/watch?v=pgoCqs-HWWo 


OTOITZA 
[image: Imagen relacionada]
Barkatu, Jauna, airea, ura eta lurzorua kutsatu ditugulako. Barkatu, gure lurra esplotatu, hondatu eta elkortu dugulako. 

Barkatu, Jauna, milioika lagun baztertuta bizi direlako, miseria, gosea eta indarkeria jasaten dituztelako; ezarri dugun sistema ekonomiko ankerraren erruz sufritzen ari direlako. 

Barkatu, Jauna, izaki bakoitzaren berezko balioa kontuan hartzen ez dugulako. Zure nahiari jaramonik egin gabe, zuk egindakoa zaindu eta babestu gabe, denaren jaun eta jabe garela uste dugulako. 

Barkatu, Jauna, Lurra denon etxe egin ez dugulako. 

Andre Maria, Kristauen Laguntzailea, egin otoitz gure alde // Aitaren,… 
Osteguna, ekainaren 7a 

UTZI MUNDUA AURKITU DUZUN BAINO HOBETO 


Aitaren,…


BIBLIAKO IRAKURGAIA

Erromatarrei 12, 2 

«Ez egokitu mundu honen iritzietara, eraberri zaitezte baizik, zeuen pentsaera aldatuz; horrela bereizi ahal izango duzue zer den Jainkoak nahi duena, zer den ona, atsegingarri zaiona eta bikaina».

Joan 3, 16

«Izan ere, Jainkoak hain maite izan zuen mundua, non bere Seme bakarra eman baitzion, harengan sinesten duenik inor gal ez dadin, baizik betiko bizia izan dezan».


IRAKURGAIA: Mundu hoberako aholkuak 

Egiten ditugun gauza asko oker edo gaizki daude… eta ez gara ohartzen. Baina gauza txiki on asko egin ditzakegu mundua hobetzeko, denok lasaiago eta hobeto bizitzeko. 

.- 1) Errespetua praktikatu. Lehenengo eta behin, etxean. Hau funtsezkoa da indarkeriarik gabeko mundua edukitzeko.
.- 2) Ingurumena zaindu: zaborra dagokion lekura jaurti, zabor organikoa eta inorganikoa bereizi, zuhaitz bat landatu,…
.- 3) Positiboa izan. Askotan txikikeriengatik sufritzen dugu. Saia gaitezen gauzen alde positiboa ikusten. Gogoan eduki behar dugu dena ez dela perfektua. Eta daukagunaz gozatu!
.- 4) Gure adiskideak baloratu eta zaindu. Garrantzitsua da benetan maite gaituztenak gure ondoan edukitzea. Arazoak eta estualdiak hobeto eramango ditugu norbaitek lagun egiten badigu.
.- 5) Zintzoa izan eta zuzen jokatu. Denok izan behar dugu zintzo, denok jokatu behar dugu zuzen. Honetan ez dago zalantzarik. 
.- 6) Entzun. Oso beharrezkoa da pertsonen artean komunikazio ona lortzeko.
.- 7) Buruan sartu planeta bat, bakarra, bat baino ez, ez dagoela gizakia bizitzeko: hauxe. Hortaz, zaindu eta errespetatu egin behar dugu. EZ DUGU BESTERIK!

Gogoan izan: zure seme-alabentzat planeta ona utziz gain, planetari seme-alaba onak utzi behar dizkiozu. 

GOGOETARAKO

Denok nahi dugu  mundua aldatu. Denok nahi dugu errealitate berri zuzenagoa, bidezkoagoa eta hobea eraiki eta esklabo bihurtzen gaituzten egiturak desagerrarazi. Baina horrek esan nahi du gure errealitate honetan gaizki dagoenari aurre egin behar diogula. Akatsak, okerrak, ustelkeria, gaitza eta gaizkia, manipulazioak eta gezurrak ondo ezagutu behar ditugula, iluntasunean barneratu behar dugula. 

Iluntasun horretan barneratzen bagara, gure bihotzak ilundu eta gure asmoak zikinduko ditugu?
Hobe da munduan gaizki dagoenari ez ikusi egitea eta positiboa denari bakarrik erreparatzea?
Prozesu honi aurre egiteko, zein da jarrera egokia?

Bakearen aldeko esaldi batek zera dio: “Bakea nahi baduzu, prestatu zure burua bakerako ”. Horren aurkakoa, agian, ezagunagoa da: “Bakea nahi baduzu, prestatu zure burua gerrarako”. 

Batzuen ustez, lehenengoak bakarrik du zentzua; besteen ustez, bigarrena praktikoagoa eta benetakoagoa da, lehenengoa tontokeria idealista baino ez baita. 

Zuk zer? Bakerako prestatzen duzu zure burua, ala gerrarako? Bakezalea ala gatazkazalea zara? 


BIDEOAK

Se enciende el mundo 4:30: https://www.youtube.com/watch?v=N72t3VVrXp4 
La perseverancia 3:53: https://www.youtube.com/watch?v=y_0teEyRO6Q 
El mejor discurso 3:40: https://www.youtube.com/watch?v=qPEIi45YYbo 
Yo tengo un sueño 5:18: https://www.youtube.com/watch?v=5z-t_A9jsm4 
Un mundo mejor 3:44: https://www.youtube.com/watch?v=dNxnMuLU9mU 
  

OTOITZA
 
Jauna, gure munduaren alde eskatzen dizugu, batzuetan zure mundua ez den arren.
Geure alde eskatzen dizugu, batzuetan zure seme-alabek jokatu beharko luketen bezala jokatu ez arren. 
Ausardia eskatzen dizugu, suertatu zaigun mundu honekin konformatu ez gaitezen. 
Eta lagun iezaguzu zure mundua (zuk nahi duzuna) gure mundu egiten. 

Andre Maria, Kristauen Laguntzailea, egin otoitz gure alde 

[image: Resultado de imagen de gandhi]Aitaren,… 






Ostirala, ekainaren 8a 

ERAGIN GIRO ONA ZURE INGURUAN 


Aitaren,… 


BIBLIAKO IRAKURGAIA
 
[bookmark: _GoBack]1 Joan 4, 20

«Jainkoa maite dut» esan eta senideari gorroto diona gezurti da; izan ere, ikusten duen senidea maite ez duenak ezin du maite ikusten ez duen Jainkoa».
 
Efesoarrei 4, 31-32

«Ez bedi izan zuen artean zakarkeriarik, ez haserrerik, ez gorrotorik, ez garrasirik, ez irainik, ezta inolako gaiztakeriarik ere. Izan zaitezte elkarrentzat on eta bihozbera, elkarri barkatuz, Jainkoak Kristoren bitartez barkatu dizuen bezala».


IRAKURGAIA: Giro ona eta zoriontasuna

Gure jokabideak eragin handia du gure inguruko giroan. 

Giro ona eragiten duten ezaugarriak edo jokabideak: 

Atsegina izan, gure proiektuan sinetsi, garrantzitsuaz arduratu, benetakoa izan, gure ametsak gauzatzen saiatu, hezibide oneko agertu, errespetutsua izan, fidatzekoa izan, koherentea izan, zintzoa izan, geure  ideiak eduki eta horiei eutsi, egia esan, enpatikoa izan, alaia eta optimista izan, aldarte oneko agertu, umore ona eduki, argia eta azkarra izan, detailezalea izan, entzuten jakin, geure buruari barre egin, oreka emozionala eduki, komunikatzen jakin, frustraziori eusten jakin, taldean lan egiten jakin, eskuzabala izan, apala izan, hurbileko agertu, …

Jende zoriontsuaren ezaugarriak

Bere burua zoriontsutzat duen jendeari buruzko azterlanek adierazten dute pertsona horiek, guztiek, ezaugarri hauek dituztela: atseginak dira, unean unekoa bizitzen saiatzen dira, irribarre egiten dute, ez dute gehiegi itxaroten, atsegin edo plazer txikiak baloratzen dituzte, ez dute inor juzgatzen, zintzoak eta prestuak dira, entzuten dakite, laguntzeko prest daude, jende alaiak inguratzen ditu. 


Besteen lekuan jartzearen garrantzia – Ipuina

Txori bi pozik zeuden sahats baten adarretan. Bat adaburuaren goiko aldean zegoen, bestea askoz beherago. Halako batean, goian zegoenak zera esan zuen: 
· O, benetan politak dira orri berde hauek!
Beheko aldeko txoriak:
· Berdeak? Ez duzu ikusten zuriak direla ala? 
Goikoak, haserre: 
· Ez horixe! Berde-berdeak dira!
Besteak, behetik: 
· Hara, ez dituzu koloreak bereizten! Zuriak dira! Zuriak!
Goiko aldeko txoria gero eta haserretuago zegoen, behekoa adarra jotzen ari zitzaiola uste baitzuen. Lumak harrotuta, mokoka hasteko prest, behera jaitsi zen. 
Behekoa ez zen mugitu, baina hau ere haserre zegoen. Hurbil zeudenean, biak borrokari ekiteko prest,  leku berberera begiratzeko aukera izan zuten… eta goitik jaitsitakoa harritu egin zen: 
· Halakorik! Orain zuriak dira orriak!... Baina erdu lehen ni egon naizen lekura!
Sahatsaren adarrik altuenera joan ziren eta biek aho batez esan zuten: 
· Hara, berdeak dira!

GOGOETARAKO

Baduzu jende zoriontsuaren ezaugarririk? Zeintzuk dituzu? Zeintzuk falta zaizkizu?
Giro ona eragiten duzu? Giro ona eragitea zure eskuan dagoela uste duzu, ala ez?
Zure ustez, gai zara besteek esaten dutena entzuteko, baloratzeko eta aintzat hartzeko ? 

Tolerantziak zein tolerantziarik ezak, errespetuak zein errespeturik ezak,… gure inguruko giroan  eragina dute.  Badakigu zerk eragiten duen giro ona eta zerk txarra. Hortaz, badakigu nola jokatu. 

[image: Resultado de imagen de ser bondadoso]Ontasuna da zeuretzat nahi duzuna ematea, ez sobera daukazunetik ematea.

[image: Imagen relacionada][image: Imagen relacionada]Gramo bat ontasun baliotsuagoa da tona bat adimen baino. 
Inor ez da handi egiten, besteak zein txiki izan daitezkeen erakutsiz. 
Handia da inguruko pertsonak handitu ditzakeena.








	






BIDEOAK

Tu sonrisa 3:09: https://www.youtube.com/watch?v=_ZQadNxPVNo 
Cosas que la gente feliz hace cada mañana 0:37:
https://www.youtube.com/watch?time_continue=10&v=wQIcHOY7xi0 
2:38 Actitud positiva: https://www.youtube.com/watch?v=EcUdD9TAsQM&t=9s 
4:25 Denzel Washington: https://www.youtube.com/watch?v=XX0B3iIvSvM 


OTOITZA: Hala ere, egizu (Ama Teresa)

Sarritan, jendea zentzugabea, ilogikoa eta egozentrikoa da.
Hala ere, barka iezaiezu.
Atsegina bazara, jendeak egoista zarela edo ezkutuko asmoak dituzula esan dezake.
Hala ere, izan zaitez atsegina. 
Urteetan ahaleginez eraiki duzuna, norbaitek segundo batean desegin dezake. 
Hala ere, eraiki ezazu.
Lasaitasuna eta zoriona aurkitzen badituzu, bekaizkeria senti dezakete. 
Hala ere, izan zaitez zoriontsu.
Gaur egiten duzun on guztia, biharko ahaztu egingo da.
Hala ere, egizu ongia.
Eman munduari daukazun onena, inoiz nahikoa izan ez arren…



 

#Egunonak										#DBH

